& N U S Source: Berita Harian, p7
Date: 19 June 2023

National University
of Singapore

> s 12w P emenilasan ‘IJUQS ’ S ingkap

e dpancar oba Pesakit
emensia, Alzheimer

lehan seseorang untuk berfikir, mengingat, memperolehi mak-

lumat dan kemahiran baru serta mengatasi cabaran.

Penyakit Alzheimer pula adalah antara cabang demensia.
Penyakit Alzheimer merujuk kepada kemerosotan sel saraf
otak.

Justeru itu, untuk meneroka topik demensia, segolongan
mahasiswa Persatuan Bahasa Melayu Universiti Nasional Si-
ngapura (PBMUKS) mempersembahkan ‘Luas’, pementasan
teater Melayu yang mengetengahkan tentang isu penyakit Alz-
heimer.

Ia sebahagian daripada pementasan teater tahunan anjuran
PBMUKS di bawah acara Pentas Budaya.

Pentas Budaya adalah wadah bagi memperkaya kehidupan
mahasiswa yang terlibat dalam persembahan ini.

Tahun ini, ia ditulis dan diarah oleh Encik Muhammad Da-
nial Afiq Fharick, 21 tahun.

Pementasan sebegini diharapkan akan dapat menggalakkan
pemikiran kritikal dalam kalangan penonton terhadap isu-isu
yang dihadapi masyarakat Melayu.

Menurut Encik Danial, ‘Luas’ memberi tumpuan kepada
perjalanan seorang pesakit Alzheimer dan keluarganya.

Secara khusus, ia menceritakan perjalanan Tok, seorang pe-
sakit Alzheimer dan pengalaman keluarganya menjaga Tok.

Keluarga Tok menghadapi pelbagai cabaran dalam proses
menyesuaikan diri dengan perubahan itu.

Selain itu, ‘Luas’ turut mengetengahkan tekanan dan kesu-
karan yang dihadapi penjaga pesakit Alzheimer.

Adalah menjadi harapan Encik Danial dan pasukannya ba-
hawa persembahan itu dapat meningkatkan kesedaran, mendi-
dik sambil menghiburkan orang ramai.

Melalui pementasan teater itu, Encik Danial menghurai dan

memberi pendedahan, terutamanya bagi mereka yang kurang N
berpengetahuan tentang penyakit Alzheimer. - SRERN.
“Selalunya, penyakit Alzheimer akan datang tanpa diduga. TN NS

Pesakit dan keluarga mereka mungkin tidak berpengetahuan
tentang penyakit ini.

“Saya harap persembahan ini menjadi wadah bagi mereka
yang ingin tahu lebih tentang penyakit Alzheimer...

“Selain ini, saya juga harap penonton dapat lebih mema-
hami keadaan mereka yang mempunyai penyakit Alzheimer,”
tambah Encik Danial.

Inspirasi disebalik tema ‘Luas’ datang daripada pengalaman
Encik Danial sendiri, apabila beliau menjaga arwah datuknya
yang juga mengalami penyakit Alzheimer pada masa itu.

“Saya mula membuat penyelidikan tentang penyakit Alz-
heimer dengan membaca buku tentang penyakit ini dan dari-
pada menonton video yang terdapat di dalam talian...

“Tambahan pula, adalah penting bagi orang lain mengeta-
hui tentang kesukaran mereka yang sedang mengalami de-
mensia atau penyakit Alzheimer,” kata Encik Danial.

‘Luas’ dipentaskan dalam gabungan bahasa Inggeris dan ba-
hasa Melayu dengan sari kata bahasa Inggeris.

Ia diadakan di Gateway Theatre Black Box.

o e

g oo LW/
L\ A
DI SEBALIK TABIR: Pentas Budaya 2023 mengetengahkan pementasan teater,
‘Luas’ yang diadakan pada Jumaat dan Sabtu. (Dari kiri) Jimit Abdul dan Nur

Sabrina Jamal sedang berlatih dalam salah satu adegan ‘Luas’. — Foto-foto
MUHAMMAD DANIAL AFIQ FHARICK

BARISAN UTAMA PEMENTASAN: (Dari kiri, barisan belakang) Reyna
Sofyan, Nur Sabrina Jamal, Jimit Abdul dan dan Norazirah Mohd Amin;
(dari kiri, barisan depan) Lugman Nurhakim dan Muhammad Hasif terlibat
dalam pementasan teater ‘Luas’.

